
به گشــتى هونه رمه نــدان له  بــوارى نواندن دا نیگه رانن له  ئاســتى 
هونه ریی.

ئەکتەر و دەهێنەری شــانۆیی: شــوان جەلال، له وباره وه  ده ڵێت: 
»وەک توانا و تاقەتی داهێنان، ئاستی سەرەتاییمان هەیە«.

دەشــڵێت: »لــە بــواری هونــەری لــە پاشەکشــەداین نــەوەک 
بەرەوپێشــچون، بەهۆی حــزب و فەرمانبەری کەمتەرخەمی دەزگا 

پەیوەندیدارەکان«.
لــە رویەکی دیکــەوە محەمەد تەنیا، شــانۆکار لە قــەزای کفری، 
پێیوایــە هونــەری شــانۆ نــەوەک لە گەرمیــان، بەڵکــو لە هەمو 

کوردستان ئاستی باش نیە.
گەرمیان خاوەنی شــەش فیلمی سینەمایە، )کۆشکی مێرولەکان، 
گەڕانەوە، شایەتەکە، بڕیار، کوردبون(، لەوژمارەیە پێنجیان کورتە 
فیلمــە و یەکیان ماوە درێژ. کورتە فیلمی)کۆشــکی مێرولەکان(، 

لەسەر ئاستی کوردستان و جیهان خاوەنی ٢٤ خه ڵاتە.
سەربەســت ئەحمەد، یاریدەدەری بەڕێوبەری گشتی رۆشنبیری و 
هونــەری گەرمیان دەڵێت: لە ئێســتادا لە ئامادەکردنی دو کورتە 
فیلمی دیکەین، بەڵام فیلمی ســینەمایی تێچوی زۆرە و بەنسبەت 

گەرمیانیشەوە کارەکە تازەیە.
لــە بارەی ئاســتی هونەری نوانــدن لە گەرمیان وتــی: »هەرێمی 
کوردســتان بەتەواوی لە دۆخێکی ناجێگیرە، شــپرزە و نائارامە، 

هەربۆیە هونەر و سینەماش بێبەش نەبون لەو دۆخە«.
محەمــەد ســابیر، ٢٥ ســاڵە لەبــواری نوانــدن دەرهێنانی شــانۆ 
کاردەکات، سەبارەت بە فیلم لە گەرمیان وتی: چەندین بەرهەمی 
کورتە فیلممان هەیە کە کاردانەوەی باشــی هەبوە لەســەر ئاستی 

کوردستان.

هۆڵە هونەریەکان و لەنێویاندا هۆڵی شــانۆ و ســینەما کۆمەڵێک 
تایبەتمەندی هەیە، بەڵام ئەکتەر و هونەرمەندانی نواندن نیگەرانن 

لەبارەی ئەو هۆڵانەی کە هەن.
»هۆڵێک نیە بەدەســتمانەوە كه  بەردەوام پرۆڤەی تێدا بکەین«، 

محه مەد سابیر، ئەمە بە گرفتی سەرەکی دەژمێرێت. 
ئــەو هۆڵەی لە قەزای کفریە بە وتەی شــانۆکاران و هونەرمەندان 

کەڵکی بۆ کارەکانیان نیە.
محەمەد تەنیا، ئەکتەر، لەو بارەیەوە وتی: »ئەو هۆڵە دروستکردنی 
دەگەڕێتەوە بۆ ساڵی هەشتاکان زۆر کۆنە روناکی تیانیە و گرفتی 

دەنگیشى هەیە«. 

لــە گەرمیــان هۆڵی هونەر لە کەلار بــە گوژمی ٨٧٩ ملیۆن دینار 
دروســتکراوە و لەلایــەن کۆمەڵــەی هونەره جوانه كانــى کوردەوە 

خاوەنداریەتی دەکرێت. 
سەربەســت ئەحمەد، یاریدەدەری بەڕێوبەری گشــتی و بەرپرسی 
کۆمەڵەی هونەره جوانه كان دەڵێت: هۆڵەکە ٨٠٪ بۆکاری هونەری 
و نمایشکردنی فیلمی سینەمایی گونجاوە، بۆ خاتری هونەرەکانی 

دیکە ١٠٠٪ بە کوالێتی تایبەت بە سینەما دروستمان نەکردوە.
وتیشــی: هۆڵەکانی دیکە لە قه زاكانى کەلار و کفری و خانەقین و 
ناحیــەی رزگارین، بەڵام ئەوانــە تایبەتمەندی هۆڵی هونەریان نیە 

وەک ئەوەی کە ئەبێت هەبێت.

به شى یه كه م: راپۆرت

یەکەم: كێشه كانى بوارى هونه رى نواندن )شانۆ و سینەما(
١١. ئاستى هونه رى نواندن. ئاستى هونه رى نواندن

ئه گه رچی چالاکی هونه ريى له  ســنورى گه رمیاندا چه ندین ســاڵه  
هه یــه ، بــه ڵام خودی هونه رمه نــدان تێبینیان له ســه ر كارایی ئه م 
كه رتــه  هه یه ، به تایبه ت له ســه ر رۆڵی حكومه ت لــه  بره ودان به م 
كه رتــه  و هه روه ها بونى روئیا و ســتراتیژ له وباره یه وه ، به گشــتى 

گه شبین نین.
هونەرمەنــدان لەبــارەی ئاســتی هونەر لە گەرمیــان رایان وایە لە 
هەندێک بەشیدا ئاستی باشەو لە هەندێکیدا لە لێواری مەرگیدایە. 
لە سنورەکە ٣٠ گروپی هونەری هەیە بەمشێوەیە دابەشبون بەسەر 
قەزاو ناحیەکان کەلار)١٣( تیپ، کفری )٨( تیپ، خانەقین )٧( 

تیپ و باوەنور)٢( تیپ.
لــەم راپۆرته دا ئــه وه  رون ده كه ینه وه  كه  رۆڵی حکومەتی خۆجێی 
و ئــه و به رێوبه رایه تى و فه رمانگانه ى په یوه ســتن به  رۆشــنبیری 
و هونــه ره وه  لــه  بره ودان به م كه رته  چــی بوه ؟ گرفتەکان چین و 

دەکرێت چی بکرێت؟ چ لایەنێک کەم تەرخەم بوە؟
بۆ ئه م مه به ســته ش له لایه ك رای خودی هونه رمه ندان وه رگیراوه ، 
په یوه ندیــداره   ده زگا  و  حكومــه ت  رای  دیكه شــه وه   له لایه كــى 

فه رمیه كان وه رگیراون.

پێشەکی

٢٢. گرفتى هۆڵ. گرفتى هۆڵ

»لە بواری هونەری لە پاشەکشەداین نەوەک بەرەوپێشچون، بەهۆی حزب و 
فەرمانبەری کەمتەرخەمی دەزگا پەیوەندیدارەکان«



2

له  گەرمیان دا هیچ ستۆدیۆیەکی به  كوالێتى تێدانیە كه  به رهه مێكى 
موزیكیی تێدا تۆماربکرێت، هونەرمەندان بۆ تۆمارکردنی گۆرانیه ک 
دەبێت بچنە دەره وەی سنورەکە، گروپەکانی موزیک بەهەمانشێوە، 
ئەمــەش کاری ئەوانــی چەند هێندە قورس کــردوە. وەک خۆیان 
دەڵێن: »حکومەت بیری لەم کێشەیە نەکردوەتەوە«. رۆشنبیری 
گەرمیانیــش دەڵێت: »مەرج نیە ئاگــەداری هەمو گرفتەکان بین 
دەبێت بێنەلامان و بۆ ئەوەی ئێمەش کێشەکە بگەیەنینە سەروی 

خۆمان«.
بابــان ئیبراهیم، موزیكــژه ن، دەڵێت: »تاوەکو ئیســتا حکومەت 
لێــرە بیــری لــە ســتۆدیۆ نەکردوەتــەوە، چــۆن بکرێــت موزیک 
بەره وپێشــببرێت؟!«. ئەمــە گرێدەداتــەوە بەوەی کــە بەرهەمە 
نوێــکان مۆرکــی ئــاوازی کوردیــان پێیــوە نیە، وتــی: »چونکە 
ژێرخانێکــی ئــاواز و موزیکــی کوردیمان نیە کــە تۆمارکرابێت و 
بوبێتــە قوتابخانەیەک بەنمونە ئەو ســۆز و مەقاماتانەی گەرمیان 
ئەگەر ئێســتا ئەرشیف نەکرێن نەوەی دواتر چۆن بزانێت شتێکی 

لەو شێوەیە هەبوە«.

مه حمــود شــێخ وەهاب، گۆرانبێــژ، هەمان رای هەیــە و دەڵێت: 
مــن حەڤدە گۆرانیم هەیــە زۆربەی زۆری لەگەڵ تیپی مۆســیقای 

سلێمانی تۆمارکراوە.
وەکخۆی دەڵێت: لێرە تیپێکی مۆسیقای بەهێز نیە، ستۆدیۆیەکی 
گەورەشــمان نیە، لە ئاستی مۆســیقا زۆر لاوازین، نە میهرەجانی 

موسیقی هەیە نە خولى موسیقی.
لــە بەرامبەردا بەڕێوبەری رۆشــنبیری گەرمیان ئاماژە بەوەدەکات 

ئەوان ئیشەکانیان بەپێی داواکاری و هونەرمەندانە.
ئاکــۆ یوســف، وتی: »هــەر گۆرانیبێژێــک یــان موزیکزانێك ئەو 
کێشــەیه ى هەیــە بابێن داواکاری بکــەن بۆ ئــەوەی ئێمەش داوا 
لەســەروی خۆمــان بکەین وەکچۆن بۆ هۆڵی هونــەر ئەوەمانکرد، 
بۆئــەوەی ببێتــە ئەمری واقیــع و بتوانین ســتۆدیۆیەکی باش لە 

گەرمیان ئامادە بکەین«.
وتیشــی: »مەرج نیە هەر وەزارەتی رۆشــبیری ئەوە بکات، ئێمە 
ئیــدارەی گەرمیــان و رێکخراوەکانیــش هەندێکجــار سپۆنســەری 

کارەکانمان دەکەن«.

گەرمیان بە مەقامات و ســۆزێکی تایبــەت ئاوازێکی دیاری هەیە، 
بەڵام نەخاوەنی تیپێكى گشــتگیره  و نە ســتۆدیۆیەکی هونەری و 

نە ژێرخانێکی گۆرانی و موزیک. 
موزیکــزان و هونەرمەندانی ناوچەکە حکومەت بە بێباک دەزانن و 
ئاستی گۆرانیش بەزۆر لاواز دەبینین و دەڵێن: “ئەوەی حکومەت 
لــە گەرمیــان دەیــکات چاخانەیــەک و کافێیەکیــش دەتوانێــت 
بیــکات!”. بەڕێوبەرایەتــی رۆشــنبیریش دەڵێــت: ئەوەنــدەی لە 
توانامــان بــوە درێخیمان نەکــردوە، بەڵام گرفتــی نەبونی بوجە 

ئەمەی دروستکردوە.
“دەیــان گەنجــی بەهرەمەنــد و دەنگخــۆش لەم ناوچەیــە هەیە، 
بەشــێوەیەک گوێــم لــە دەنگی وابوە تائێســتا رەنگە گوێبیســی 
نەبوبین لە هونەری کوردی، کەچی ئەوەندە قەدری هونەری نیە و 

ئاستی لاوازە دەستگرۆیی نیە، هەمو ئەو دەنگانە بە زایح دەچن”. 
گۆرانیبێژ: عوسمان میروەیس، وادەڵێت.

بــاس لەوەشــدەکات: چەنــد ســاڵە گەرمیــان بەڕێوبەرایەتــی و 
فەرمانگەی رۆشنبیری هەیە، کەچی کۆنسرێتێکی بۆ رێکنەخراوە.
“لەدوای راپەڕینەوە هونەر لە گەرمیان بەرەوپێشەوه چو، بەڵام لەم 
چەند ســاڵەی دواییدا ئاســتی دابەزیوە”. گۆرانیبێژ و موزیکزان: 

مه حمود شێخ وەهاب، واى وت. 
هۆکارەکەشــی بەپلــەی یەکــەم دەگەڕێنێتەوە بۆ ئــەو عەقڵیەتە 
حوکمرانیــەی لێــرە هەیە، لەگەڵ وەزارەتی رۆشــنبیری، پاشــان 
بەشــێکی زۆریــش دەگەڕێتەوە بۆ هونەرمەندان. ده شــڵێت: ئەمە 

تەنها لە گەرمیان نیە بەگشتی لە کوردستان هاوشێوەیە.

دوه م: كێشه كانى بوارى هونه رى موزیک
١١. ئاستى هونه ری موزیك. ئاستى هونه ری موزیك

٢٢.. نه بونى ستۆدیۆى موزیك نه بونى ستۆدیۆى موزیك

دیمه نێك له  كلیپێكى عوسمان میروه یس له گه ڵ گروپى لوڕ له  سلێمانىدیمه نێك له  كلیپێكى عوسمان میروه یس له گه ڵ گروپى لوڕ له  سلێمانى

موزیکزانــان و گۆرانیبێــژان و ئــەو کەســانەی پەیوەندیــدارن بە 
بابەتەکــەوە، جەختدەکەنــەوە لــه وه ى موزیــک لــە گەرمیــان لە 

له ناوچون نزیکە.
“ئەوەنــدە کەســی شــارەزا دروســتنەکراوە لــە بوارەکــە، یــەک 
مامۆســتای موسیقی نیە پشــتی پێببەستین، ئەوانەشی دەرچوی 
پەیمانگاکــەی کفرین ناتوانن وانــە بڵێنەوە، دەکرێت حکومەت لە 
دەره وە پســپۆڕی موزیک بهێنێت یان لە شــارەکانی دیکە”. ئەمە 
قســەکانی نەبەز حەمید، بەڕێوبەری ســەنتەری چالاکی گەنجانی 
کەلارە، کە پرۆژەیەکی رێکخراوی مناڵپارێزی کوردستانە لە ساڵی 
٢٠٠٢ـــەوە لە شــاری کەلار دامەزراوە و هەر لەو ســاڵەوە بەشــە 

هونەرییەکانی موزیک و شێوەکاری تێیدا کراوەتەوە.
لە بارەی هاوکاری بەڕێوبەرایەتی رۆشنبیری بۆ گروپەکانی موزیک 
لە سەنتەرەکەیان وتی: جگە لە دەستخۆشی هیچی دیکەی نەبوە 

و بۆ هیچ پلان و پرسێک نەهاتون.
“ئەرکی بەڕێوبەرایەتی رۆشنبیری و پەیمانگای هونەرەجوانەکان، 
دانانــی بناغــەی موزیکــە نــەوەک هەندێک چالاکی کــە چاخانەو 
کافێیەکیش دەتوانێت ئەو کارە بکات، له  بوارى موزیک تائێســتا 
نەیانتوانیەوە بە ئەرکی راستەقینەی خۆیان هەستن و بناغەیەکى 

بۆ دابنێن، ئەگەر دیراسەیەکی هونەرەجوانەکانی خانەقین و کفری 
بکەین دەگەین بەو راســتیەی ئەمانــە بەس ناون ئەگەر وانیە کوا 
کادرە موزیکیه کانیان؟ لەوێ هێشــتا پسپۆڕی ئاله تە جیاجیاکانی 
موزیکی نیە وەک پەیمانگای شارەکانی دیکە هەتا ئەمەشی نەبێت 

نابێت دڵی پێخۆشبکەین”. بابان ئیبراهیم ئەمە دەڵێت.
وتیشــی: “هیچ بەڕێوبەرێکی رۆشــنبیری، موزیکی لــە بەرنامەدا 

نەبوە”.
لــە قــەزای کفری پەیمانــگای هونــەر جوانەکان بەشــی موزیکی 
هەیــە، بەڕێوبەرەکەی دەڵێــت: “بۆ ماوەی پێنج ســاڵه  فێرخواز 

وەرنەگیراوە و پلان هەبوە دابخرێت هێندە گرفتی زۆرە”.
داود محەمــەد، زیاتــر لەبارەیــه وە دوا و وتى: بەشــی موزیک لە 
پەیمانگای هونەرە جوانەکان لە ساڵی رابردوەوه  دوای پێنج ساڵ 
وەرنەگرتنــی خوێندکار دوبارە لە قۆناغــی یەکەمەوە خوێندکاری 
وەرگرت، بەهۆی نەبونی پســپۆڕیە جیاجیاکان و پێدوایســتیەکان 
مامۆســتاکانی داوای داخســتنیان كــرد، چونکە لــە قۆناغی دودا 
خوێنــدکارەکان پســپۆڕی ئاله تەکان وەردەگرن ئێمە مامۆســتای 

پسپۆڕیەکانمان زۆر كه مه .

لەسەر ئاســتی گەرمیان تیپێكى پرۆفیشــناڵی گشتگیری موزیک 
نیــە، هــاوکات چەندیــن ئامێری موزیــک هەیە تاوەکو ئێســتا لە 

گەرمیان شارەزا و ژەنیاری نیە.
بابان ئیبراهیم، دەرچوی پەیمانگای هونەرە جوانەکانی ســلێمانیە 
و لە ســاڵی ٢٠٠٢ دەســتی بە ژەنین کردوە، هاوکات دامەزرێنەری 
گروپی ســۆزی گەرمیان بوە. ئەو نیگەرانــە لە بارودۆخی موزیک 
لــە گەرمیان وای دەبینێــت ئەگەر پلانیکی تۆکمــەی بۆدانەنرێت 
ئەوەشی هەیە ون دەبێت »گەرمیان لەڕوی ئەکادیمیای موزیکەوە 
زۆرخراپــە، ئێمــە دوای چەندیــن ســاڵ لە دروســتکردنی گروپی 
جیاجیــا و گەنجــی بەهرەمەنــد، بەڕێوبەرایەتیەکــەی حکومــەت 
و ناوەنــدە ئەکادیمیەکــەی گەرمیان نەیانتوانیەوە ئۆرکســترایەک 

دروستبکەن!، ئەمە جێگەی تێرامانێکی گەورەیە«.
بــە پێی قســەی شــارەزایانی بوارەکە ئەرکــی حکومەتە بناغەی 

موزیک لەناوچەکە دابنێت نەوەک هەندێک چالاکی کە دەیکات.

بابان ئیبراهیم، دەڵێت: »لەبری حکومەت، ســەنتەری گەنجان لە 
کەلار موزیکزان پێدەگەیەنێت، عه یبەیەکی گەورەیە میوانێک دێت 
لەدەره وەی گەرمیان بەوشێوەیە لە فیستیڤاڵەکان ئاستی موزیکی 

گەرمیان دەبینێت«.
به گشــتى ئەو گروپە موزیکیانەی لە گەرمیان دروست دەبن کاتین 

و دوای چەند ساڵێک کارکردن دەوەستن.
ســۆراخ ســاڵح، ماوەی پێنج مانگە پرۆڤە لەســەر ئامێری ســاز 
دەکات، پێیوایە گەرمیان پێویســتی بەچەند ســەنتەرێکی تایبەت 
بــە موزیکە بۆ ئەوەی جوڵەیەک بکەوێتە ئاســتی موزیک، چونکە 

بەڕای ئەو بەتەواوی پشتگوێخراوە.
ئــەو نەچوتــە پەیمانــگای هونەرەجوانەکان، بەڵکو لەســەنتەری 
گەنجانــی کەلار کــە ناحکومیە، رۆژانە پرۆڤە دەکات. دەشــڵێت: 
گروپــە موزیکییــەکان لەچــاو پشتگوێخســتنەکەیان توانیویانــە 

بۆشاییەکی بچوک پڕ بکەنەوە.

٣٣. موزیک لە گەرمیان ئاوازی مەرگی دەژەنێت. موزیک لە گەرمیان ئاوازی مەرگی دەژەنێت

سێیه م: كێشه كانى بوارى هونه رى شێوەکاری

٤٤. گەرمیان بێ تیپێكى گشتگیری موزیكه  . گەرمیان بێ تیپێكى گشتگیری موزیكه  

شێوەکاران جەختدەکەنەوە ئاستی هونەری شێوەکاری له  گه رمیان 
باشە، بەڵام هاوکارییەکان لاوازن.

ســەردار حەمید، شــێوەکار، رای وایە “شــێوەکاری لە ئاســتێكی 
پێشــکەوتو دایە، ئەو جوڵە هونەریەی لەکەلار هەیە بۆ جوڵاندنی 
عەقڵی خەڵکی لە هیچ شــارێکی دیکەی کوردســتان نیە، وەک لە 

پێشەنگای شێوەکاریەکەی زانکۆ بینیمان”.
هــاوکات بەڕێوبــەری رێکخــراوی رەنــگ بەهەمان شــێوە جەخت 
دەکاتــەوە ئاســتی هونــەری شــێوەکاری بەروەپێشــچونی زۆری 

بەخۆیەوە بینیوە و هیچ رێگریەک بۆ بەرەوپێش چونیان نیە.

دەرباز مەجید، بەڕێوبەری رێکخراوی رەنگ لە قەزای کفری، باسی 
له وه كرد: چەندان گروپ و رێکخراو هەن لە بواری شــێوەکاری کار 

دەکەن.
وتیشى: هیچ ئاستەنگێکی وا نابینم کە رێگر بێت لەبەرەوپێشچۆنی 

هونەری شێوەکاری“.
رایوایە پەیمانگای هونەرە جوانەکان کاریگەری باشــی هەبوە لەم 
بــوارەو دەڵێت:”پەیمانگای هونــەرە جوانەکانی قەزای خانەقین و 

کفری وایکردوە کۆمەڵێک هونەرمەندی باش لێرە دروستببێت“.

١١. ئاستى هونه ری شێوه كارى. ئاستى هونه ری شێوه كارى

هونەرمه نــدان ئامــاژە بەوەدەکەن ئــەو پارەیــه ی بەڕێوبەرایەتی 
دابیــن دەکات بــۆ كاره كانیان، بەبێڕیزی دەزانــن، بەڕێوبه رایه تی 

رۆشنبیریش دەڵێت: »هەر ئەوه ندەمان لە توانا دایە«.
محەمەد ســابیر، باســی لەوەکرد هەر بەرهەمێک بتەوێت باشبێت 
و لە ئاســتی ئەوەبێت پێی بڵێت کارێک کراوە، بەلای کەمەوە ٣ 
بۆ چوار ملیۆنی دەوێت، کاری شــانۆیمان هەیە ٣ مانگ پرۆڤەی 
بــۆ دەکەیــن، بۆ لە شــارێکی دیکە ١٠ بۆ ٦٠ ملیــۆن بۆ کارێکی 
شــانۆی خەرج دەکرێت و بەمانگ بەردەوام نمایش دەکرێت بۆ لە 

گەرمیان وابێت؟
وتیشــى: ئێمە دەچینە رۆشــبیری دەڵێت ٢٠٠ هەزار باشــە ئەی 
قەینــا ٢٥٠ هەزار باشــە. وتــی: »ئەمە مامەڵەیەکــی بێڕێزیە بە 
هونەر، لە بەڕێوبەرایەتی ئەوەی تێدەگات لە هونەر لەگەڵ رێزمدا 

کەمترە لە پەنجەکانی دەست«.
ساڵی ٢٠١٥ بۆ ٢٠١٦ بڕیاری خەرجکردنی سێ ئه لبومی گۆرانى بۆ 
سێ گۆرانیبێژی گەرمیان دەرچو. عوسمان میروەیس، ئاماژە بەوە 
دەکات ئــەوکات  دو ئه لبومــى دراوه  بە دو  گۆرانیبێژی دەرەوەی 
گەرمیــان و یەکیان بۆ ئه و بــوه ، پارەکەش دراوه  بە گروپی لوڕ، 
بەڵام کارەکەیان بە دڵی ئه و نەبوه  و نه یویســتوه  به  کاڵ وکرچى 

بەرهەمەکان بڵاوبکاته وه .
دەشــڵێت: وەک ده رۆزەکــردن دەبێت روبنێین بە ســەرمایەدار و 
بەرپرسانەوە، هەندێکیان هەروەڵامیان نەبوە کە لە شوێنان دەیان 
بینم شــەرم دەکەم، چونکە من پارەکەم بۆ موزیکزان و ســتافی 

دەنگ و ستۆدیۆکە بوە و حەزمکردوە بەرهەمێک بڵاوبکەمەوە.
محمەد تەنیا، شانۆكار، ئاماژە بەوە دەکات: پێش قەیران نزیکەی 
ملیۆن و نیوێکیان بۆ خەرجکراوە بۆ گروپی شــانۆی شــار، به ڵام 

ئێستا کاری هونەری دەبێت »سواڵی« بۆ بکرێت.
پێشیوایە ناحەقی بەرامبەر شانۆ باشەکان دەکرێت و لەبەرامبەردا 
هەندێک شــانۆ کە لەئاســتی نزمه ، خەرجیەکی زۆری بۆ بەهەدەر 
دەدرێــت. وتی: ئەرکی بەرێوبەرایەتی رۆشــنبیریە فلتەر بۆ کارە 

باش و خراپەکان دابنێت، هەندێک کار شایەنی نمایش نین.
بەڕێوبەری رۆشنبیری هونەری گەرمیانیش دەڵێت: هیچ شانۆیەکمان 
نیە خەرجی زۆربێ، ئەوەشــی چەنــد ملیۆنێکی تێچوبێت ئەوانەن 
كە ســتافیان لەدەرەوە هێناوە، هەمانە بە ٣٠٠ هەزار بەڕێوەچوە، 

لاوازە یان نە ئەوە خۆیان بەرپرسن.
وه ك هونه رمه ندان ئاماژه ى بۆ ده كه ن، لە ســاڵی ٢٠١٤ـــەوە ئەو 

مینحەیەی کە بۆ هونەرمەندان خەرج دەکرا وەستاوە.

چواره م: پاڵپشتیه  داراییه كانى حكومه ت بۆ هونه ر
١١. هونەرمەندان شەرم دەکەن لەوبڕە هاوکاریەی دەکرێن. هونەرمەندان شەرم دەکەن لەوبڕە هاوکاریەی دەکرێن

شێوەکاران رۆڵی بەڕێوبەرایەتی رۆشنبیری بە پێویست نابینن بۆ 
بوارەکە.

شێوەکار: جیلان مه جید، لە ئێستاشدا کاری میکیاژی سینەماییش 
دەکات، لــە بــارەی هاوکارییەکانی بەڕێوەبەرایەتی رۆشــنبیری و 
هونەری گەرمیان بۆ هونەرمەندانی بوارەکە دەڵێت: تاوەکو ئێستا 
شتێکی ئەو تۆیان نەکردوە نە بۆ شێوەکارە گەنجەکان و نەبۆ بە 

ئەزمونەکانیش.
ئەو پێشیوایە بەڕێوبەرایەتیەکە نەبوەتە پاڵپشتی هونەرمەندان لە 
کاتی هاتنە پێشــی روداوێک هــەم بە مادی و هەم بە مەعنەویش 

کاتێک کە کۆمەڵگا روبەڕوی هونەرمەندان دەبێتەوە. 
شــێوەکار ســەردار حەمید، هەمان رای هەیەو دەڵێت: لە جێگەی 

چاوەڕوانی ئیمە نیە.
پێدوایســتیە شــێوەکارییەکان بەردەســت نیــە لە کــەلار ئەمەش 
شــێوەکارانی ناچارکردوە بۆ دەستخستنی بچنە شارەکانی دیکە، 
لــە قەزای کفریش بەهۆی پەیمانگای هونەرە جوانەکان تاڕادەیەک 
پێداویســتیەکان باشترە، بەڵام بە گشــتی کەرەستەو پێداویستی 
شــێوەکاران لە گەرمیان بەردەســت نیەو لایەنــی پەیوەندیداریش 

هاوکار نەبوە بۆ هونەرەمەندانی بوارەکە.
جیــلان مەجیــد، دەڵێــت:  گرفتــی ئەوەمــان هەیــە هەنــدێ له  
کەرەســتەکانمان لە کەلار دەســتناکەون، ئەبێ بچین بۆ سلێمانی 
بیانکڕین. ئەوەش بۆ ئێمەی کچان قورس دەکەوێت، زۆرجار ناچار 

دەبین بە شێوەکارەکانی هاوکارمان بڵێین بۆمان بکڕن.

٣٣. رۆڵی بەڕێوبەرایەتی گشتی بۆ هونەری شێوەکاری . رۆڵی بەڕێوبەرایەتی گشتی بۆ هونەری شێوەکاری 

»چوار ســاڵە تابلۆی مۆنالیزام بەشێوەیەکی جیاواز کێشاوەتەوە 
كــه  له  حــەوت هەزار خانە پێكدێت، تائێســتا نمایشــم نەکردوە، 
لەبەرنەبونــی هۆڵێکــی تایبەت، چونکە هۆڵەکانــی ئێرە جوانی و 
ناوازەیی تابلۆکان دەکوژێت«. شێوەکار سەردار حەمید، وادەڵێت.
هۆڵــی پێشــەنگای شــێوەکاری و پەیکــەر و ســیرامیک چەندین 
تایبەتمەندی هەیە، لەوانە: ئینارە، دیزاین، روبەر، رەفە، بۆ هۆڵی 

پێشەنگا دەبێت ستون و ئینارە و رەفە هه بێت.
ئاکۆ یوســف، بەڕێوبەری رۆشنبیری و هونەری گەرمیان، لە باری 
ئەمەوە وتی: ئێستا لەناو بینای رۆشنبیری هۆڵێکمان دابینکردوە 
بۆ شێوەکاران، هۆڵێک بۆ ئیشەکانیان و نمایشکردنی کارەکانیان، 

بۆ ئێستا هەرئەوەندەمان لە تواناندایە.
ئەمــە لــە کاتێکدایــە بەڕێوبەرایەتــی هەندێک لە پێشــەنگاکانی 
بردوەتە ســەنتەری چالاکــی گەنجانی کەلار، بە وتەی شــێوەکار 

ســەردار حەمید، کە ئەو هۆڵەش تایبەتمەندی هۆڵی شــێوەکاری 
نیە.

لە قەزای کفری شارەوانی پارچە زەویەک بۆ دروستکردنی گەلەری 
تەرخان دەکات.

دەربــاز مەجید، بەڕێوبــەری رێکخراوی رەنــگ لەمبارەیەوە وتی: 
وەک رێکخراوی رەنگ بۆ گەشەپێدان و رۆشنبیری و گروپی کیژانی 
شــێوەکاری کفری لە لایه ن شــارەوانی کفریەوە پارچەیەک زەوی 
دابین کراوە بۆ دروســتکردنی گەلەرییەکی مودێرن لە ئایندەیەکی 
نزیکــدا دەســت بەکارەکانی دەکەین، گەلەری شــێوەکاری کفری، 
پێشانگای ساڵانەی تێدا نمایش دەکرێت، گرنگیەکەشی رونە چیتر 
هونەرمەنــدان ماندونابــن بە گەڕان بەدوای شــوێنێک بۆ نمایش و 

فرۆشتنی کارەکانیان.

٢٢. هۆڵەکانی شێوەکاری بنەماکانی هۆڵی نمایشی تێدانیە. هۆڵەکانی شێوەکاری بنەماکانی هۆڵی نمایشی تێدانیە

ئیدارەو پارێزگا فەرمانگە زنجیرە

ئیدارەی گەرمیان فەرمانگەکانی بەڕێوبەرایەتی رۆشبیری و هونەری لە گەرمیان ١

ئیدارەی گەرمیان رۆشنبیری و هونەری کفری ٢

ئیدارەی گەرمیان فەرمانگەی رۆشنبیری و هونەری کەلار ٣

ئیدارەی گەرمیان رۆشنبیری و هونەری باوەنور ٤

ئیدارەی گەرمیان رۆشنبیری و هونەری رزگاری ٥

ئیدارەی گەرمیان رۆشنبیری منداڵانی گەرمیان ٦

ئیدارەی گەرمیان هۆبەکانی رۆشنبیری مناڵان لە کەلار ٧

ئیدارەی گەرمیان هۆبەکانی رۆشنبیری مناڵان لە کفری ٨

پارێزگای دیالە رۆشنبیری و هونەری خانەقین ٩

پارێزگای سەڵاحەدین )تکریت( رۆشنبیری و هونەری دوزخورماتو ١٠

پارێزگای دیالە هۆبەکانی رۆشنبیری مناڵان لە خانەقین ١١

پارێزگای دیالە هۆبەکانی رۆشنبیری مناڵان لە قەرەتەپە ١٢

هەیکەلی بەڕێوبەرایەتی رۆشنبیری وهونەری گەرمیانهەیکەلی بەڕێوبەرایەتی رۆشنبیری وهونەری گەرمیان

لەبەرامبــەر نەبونــی هیــچ بودجەیەکــی تایبــەت بــە گەرمیــان، 
هونەرمەنــدان ده ڵێــن: ئەمــە ناچاری کــردون ئەوان بــۆ کارێکی 
هونــەری داوا له  ســەرمایەدار و رێکخراوه كان بكــه ن، لە کاتێکدا 

دەبێت رۆشبیری ئەو ئەرکە بکێشێت.
»قەیران بەخراپی رۆشــنبیری و هونەری گرتوەتەوە، ڤیستڤاڵێک 
لــە ســلێمانی دەکرێــت بــە ٤٠ ملیــۆن، کەچــی بەڕێوبەرایەتــی 
ئێــرە بێدەنگــە، ئه و دەبێــت بگەڕیت و هەرچۆنێک بــوە پارە بۆ 

بەڕێوبەرایەتــی هونەرمەندانــی خــۆی کۆبکاتــەوە، ئــەوە ئەرکی 
ئەوە«. سەردار حەمید، شێوەکار ئەمە دەڵێت.

وتیشی: چەندینجار کۆی هونەرمەندان چوینه تە بەڕێوبەرایەتی بۆ 
کاری هونــەری، به ڵام به  بەردەوامی جۆرێک لە بیانویان هەیە کە 
ده ڵێن پارە و بودجە نیە و هیچمان پێناکرێت، بەڵام ئەوان دەبێت 

بدەن لە هەمو دەرگاکان تاوەکو حەقی گەرمیان وەردەگرن.

٢٢. هونەرمەندان: دەبێت بەڕێوبەرایەتی رۆشنبیری سواڵی بودجە بکات. هونەرمەندان: دەبێت بەڕێوبەرایەتی رۆشنبیری سواڵی بودجە بکات

بەڕێوبەری گشــتی رۆشبیری و هونەری گەرمیان ئاشکرای دەکات 
کەهیــچ بودجەیەکــی تایبەتیــان نیە و بــە فەرمانــی وەزیر پارە 
لەبودجەی پایتەختی رۆشــنبیری سلێمانی بۆ چەند چالاکیەکیان 

دابینکراوە. 
ئاکــۆ یوســف، وتــی: »هیچ بودجەیەکــی تایبەتمان نیــە، تەنها 
نەســرییەکی کەمــی مانگانــە هەیە بــۆ پێداویســتی و په ڕاوگه  و 
چاکكردنــەوەی ئامێــر و کەلوپەلــەکان، بــەڵام هونەرمەندان لێرە 
رۆحی خۆبەخشــیان هەیە و دەیانەوێت پەیامەکەیان بگات و زۆر 

چالاکیان بێبەرامبەر کردوە«.
بەڕێوبەرایەتیەکانی رۆشبیری لە پارێزگاکان و ئیدارەکان بودجەی 
جۆراوجۆریان هەیە، بەنمونە بەڕێوبەرایەتی رۆشــنبیری سلێمانی 
بودجــەی تایبەتی پایتەختی رۆشــنبیری هەیە لە دهۆک ســاڵانە 

بودجەی فیستیڤاڵی فیلمی سینەمایی هەبوە.
لەبەرامبەر بێبەشــبونی گەرمیان، ئاکۆ یوســف، هێمای بەوەکرد: 
»گەرمیــان لــەوە زوڵمــی لێکــراوە و پرســیارمان کــردوە وتیان 
ئــەوەی دهۆک لە رێگــەی پارێزگاوە پارەکەیان بــۆ خەرجکراوە، 
بــەڵام هەندێک لە بەڕێوبەرایەتیەکان بودجەی جۆراوجۆریان هەیە 

گەرمیــان نیەتی، ئێمــە بێدەنگ نەبوین و بە شــێوازى زاره كى و 
نوســراویش گەیاندومانە بــە وەزارەت، هەندێکجار ئەنجامی نەبوە 
هەندێکجاریــش هەیبوە، بەنمونە دیــداری هونەری گەرمیان وەزیر 
بەشــێکی لە بودجەی پایتەختی رۆشــنبیری تەرخان کرد بۆ ئەو 
دیــدارە و بــۆ چالاكی دیكــه ى وه كو وەرزی شــانۆ و فیلمەکان و 

دیداری ئەدەبی«.
مانگانە بودجه ى بۆ هەمو فەرمانگە و سەنتەرو بەڕێوبەرایەتیەکانی 
رۆشــنبیری و هونەری لە سنوری گەرمیان )١١٢٥٠٠٠( ملیۆنێک و 
ســەد و بیســت و پێنج دینارە، کە ژمارەیان ١٢ بەڕێوبەرایەتی و 

فەرمانگەو سەنتەرە.
ئاسۆ داود، بەڕێوبەری ژمێریاری به ڕێوبه رایه تى گشتى رۆشنبیری 
و هونەری گەرمیان، لە بارەی لیستی خەرجی و داهات و تێچویی 
چالاکیەکان وتــی: خەرجکردنی بودجە لەلای ئێمە تۆمارنەکراوە، 
ئــەم چەند ســاڵەی قەیران ئەوەی هەبوە لــە بودجەی پایتەختی 
رۆشــبیری دابینکــراوە و بودجەکــەی هەر لەوێ بۆ بەســتراوە و 

خەرجکراوە.

٣٣. گەرمیان بودجەی كارى هونەریی نیە. گەرمیان بودجەی كارى هونەریی نیە

لە بەشــێکی چالاکیە جۆربەجۆرەکانــی هونەری لە گەرمیان ناوی 
بەرپرســی حزبــی دەبنیرێــت وەک پاڵپشــت، ئەمــەش هێندەی 
دیکە نیشــانەی پرسیار لەســەر حکومەت و وەزارەتی رۆشنبیری 
دادەنێت ئاخۆ ئەمە بەمەبەســتە یاخود بێ مەبەســت کە حزب و 

کەسایەتیەکانی دەسەڵاتی داراییان لەسەروی ئەوانەوە بێت.
داود محەمەد، بەرێوبەری پەیمانگای هونەرەجوانەکان، لەمباره یه وه  
وتــی: »بەڵێ ئێمە بــۆ هەندێک چالاکی ئەو پــەڕی ناچار دەبین 
پەنــا ببەینە بەر کەســانی حزبی و سیاســی، لەبــەر ئەوەی ئێمە 
دەمانەوێــت چالاکیەکانمان بکەین و حکومەتیش پارەی بۆ خەرج 

ناکات، بەنمونە بۆ ڤیستیڤاڵێکی زانستی یان هونەری یان دیدارێک 
دەبێت رەزامەندی ســەره وە وەربگرین، بەڵام هیچ پارەیەکیشی بۆ 

خەرج ناکرێت، ئەم کارانەش پارەی دەوێت«. 
وتیشی: لە کاتی دەستبەکاربونمەوە هیچ بڕە پارەیەک بۆ پەیمانگاکە 
خەرج نەکراوە، تەنها نەســریەی پەیمانــگای هونەره جوانەکانمان 

هەیە کە ٥٠٠ هەزارە.
له بــاره ى ســاڵانی رابردوش کــە پارەهەبوە وتــى: »دەکرێت ئەو 
کەســانە خۆیان وەڵامیان هەبێت، بەڵام رەنگە هەر هۆکار نەبونی 

دەسەڵات بێت کە وەکپێویست ئیشیان نەکردبێت«.

وەزارەتــی رۆشــنبیری وبەڕێوبەرایەتیە رۆشــنبیریەکان نوێنەری 
حزبــەکان بەڕێوەیان دەبەن، هونەرمەندان ئەمە بەخراپ دەزانن و 
پێشــنیاریش دەکەن کە ئەگەر هەر حزبیە، با کەسەکان پسپۆڕی 
هونەرییــان هەبێت یان کارەکتەرە هونەریــەکان ئەو بوارە ئیدارە 

بدەن.
مەحمود شــێخ وەهاب، گۆرانیبێژ، دەڵێت: وەزارەتی رۆشــنبیری 
و بەڕێوبەرایەتیەکانــی پێویســتە بەشــێنەیی لــە حزبــی بــون 
دوربخرێنەوە، ئەگەریش هەر بەش بەشــی حزبی ئەکەن کەســێک 
بهێنن دڵســۆزی هونەربێــت یاخود خــۆی هونەرمەندبێت نەوەک 

تەنها کەسێک دابنێن، چونکە گوێڕایەڵی خۆیانە.
هونەرمەنــدان دەڵێــن تەنانــەت ئەگەر ســەر بە حزبــەکان نەبن، 

پشتگوێ دەخرێن.
شوان جەلال، دەڵێت: ئەگەر لە حزبێک نەبین پشتگوێ دەخرێین، 
حکومەتیش شــاگردی حزبە، حزب دەســتی گرتوە بەســەر هەمو 
شتێک لەکاتێکدا دەبێت ئامرازێک بێت، بەڵام ئەگەر ئابونەدەریان 
نەبیت هیچ گرنگیەکت نیە و گرنگ نیە لەلایان هونەر چیە و چی 

نیە.
محەمەد ســابیر، هەمان بۆچونی هەیە و وتی: ئه گه ر بەڕێوبەرێک 
یەکێتــی بێــت زیاتر کار بۆ ئــەو لایەنە دەکات، یــان پارتی بێت 
بەهەمــان شــێوە، تەنانەت کــە بەڕێوبــەری رۆشــبیری لێرە درا 

بــە یەکگرتــوە بوبوە جێگــەی باس کە دەبێــت هەمومان قورئان 
لەبەربکەین.

گشــتى  بەڕێوبــەری  كــه   ئه وه هاتــوه   دواى  قســانه ش  ئــه م 
رۆشــنبیری و هونه رى گەرمیان لە پشــکی یەکگرتوی ئیســلامیە 
و وه ك به ركه وته یه كــى سیاســی ئه و پۆســته  بــه و حزبه  دراوه  و 

به ربژێره كه شیان هیچ پێشینه یه كى هونه ریی نیه .
به رێوبــه رى  پۆســتى  وه رگرتنــى  له بــاره ى  یوســف،  ئاکــۆ 
رۆشــنبیرییه وه  ئاماژەی بەوەکرد، بەویســتی خۆی سیڤیم بۆ ئەو 
پۆســتە پڕکردوەتەوە. وتیشــى: »راســتە هونەرمەند نیم، بەڵام 
باکگراوەندێکی رۆشنبیری و میدیایی و رێکخراوەیم هەیە و حەزمم 
بە ئیشەکەشە، بۆ ئەوەش نەهاتوم تا هەتا هەتایە لێرەبم، شانازی 
دەکەم لەسەر لیستی یەکگرتوی ئیسلامی ئەم پۆستەم وەرگرتوە 

و هیچ بە عەیبەی نازانم«.
وتیشــی: فیلم و شــانۆ و شیعر و ئەدەب بەشێکن لە ژیان، ئەگەر 
زۆر قوڵــی بکەینەوە هونەر بەشــێکە لە دیــن، جوانکاری تیایە و 
له هه مان كاتیش دا قورئان پڕە لە جوانکاری و بەلاغە، پێم سەیر 
بو ئەو پرسیارانه م لێدەکرا، ئەگەر مەبەستەکە ئەوەبێت ئیسلامی 
نابێت هونەر بکات هەڵەیە، چونکە ئەگەر ئێمە ئەوەمان نەکردبێت 

لەبەر ئیسلام ئەوە هەڵەی خۆمانە.

پێنجه م: ده ستى حزب له  كه رتى هونه ر دا
١١. لێکەوتەکانی حزب لەسەر هونەر. لێکەوتەکانی حزب لەسەر هونەر

٢٢. ناوی بەرپرسی حزبى لە چالاکیە هونەریەکانی گەرمیان ده هێنرێت. ناوی بەرپرسی حزبى لە چالاکیە هونەریەکانی گەرمیان ده هێنرێت

دیمه نى پێشه نگایه كى شێوه كارى له  كفرىدیمه نى پێشه نگایه كى شێوه كارى له  كفرى

شه شه م: كێشه  و تێبینیه  كارگێڕیه كان

ئەوانــەی لــە بوارەکە کاردەکــەن یاخود چالاکــی ئەنجام دەدەن 
جەخــت دەکەنەوە بێپلانــی، هونەری لە ناوچەکــە گەیاندوە بەم 
ئاستە، رۆژانێک پارەیەکی زۆر لە کۆمەڵێک چالاکی بەهەدەردران 

کە دەكرا بونیادی هونەری ناوچەکەی پێبکرایە.
نەبــەز حەمید، بەرێوبەری ســەنتەری چالاکی گەنجانی کەلار، کە 
لەبــوارەی هونــەری چەندین چالاکیان هەبوە، دەڵێت: لەســاڵانی 
٢٠١٠ و ٢٠١١ ئەوەنــدەی ئێمــە ئاگەداربین بڕە پارەیەکی زۆرباش 
بــۆ گەرمیان دیاریکرا، دەبوایە بناغەیەکــی هونەری پێ دابنرایە، 
بــەڵام لە کۆمەڵێک چالاکی کە پێویســت نەبــون بەهەدەر دران، 
لەوانە ئەنجامدانی ڤیستیڤاڵی کەلتوری گەلان و هاوشێوەکانی كه  
ســەدان ملیــۆن دیناری تێچو، کەچی هیــچ بناغەیەکی هونەری و 
موزیکی دروست نەکرد، ئەوان بیر لە بناغە ناکەنەوە، دێن چالاکی 
دەکەن لەبری ئەوە دەکرا بدرایە بە چەند راهێنەرێک ئێستا دەیان 

کەسیان پێگەیاندبو، یان بدرایه  بە هۆڵی شانۆ و گەلەری.
بەپێــی زانیاریەکانی یەکــەی چاودێری کە لەســەرچاوه ی فەرمی 
و تایبــەت دەســتی کەوتوە، فیســتیڤاڵى كه لتورى گــه لان كه  له  
ساڵی )٢٠١٠( ئه نجام درا، بڕى )٤٩٨٠٠٠٠٠٠٠( چوارسەد و نەوەدو 

هەشت ملیۆن دیناری تێچوە.
سه ربه ســت ئه حمه د، یاریدەدەری بەرێوبەری گشــتی رۆشــنبیری 
هونــەری گەرمیــان، لە بەرامبــەردا دەڵێت: ئــەوە یەکێک بوە لە 
کارە زۆر باشــەکان، چونکــە هونــەر کلتور و نەتــەوە دەپارێزێت 
لــە چەندیــن وڵاتەوە گروپی کلتوری هاتبو کە ئێســتاش کەلار لە 

گروپەکانی بەشێک لەو وڵاتانە ئەندامە.

هونەرمەندان بەگشــتی لە گەرمیان کاری هونەری پیشەیان نیە و 
لەگــەڵ کاری دیکە بەرهەمی هونەریان دەبێت، ئەمەش بە گرفتی 

گەورە دادەنێن لە بەرەوپێشنەچونیان. 
ئەحمەد دلێر، شــێوەکارێکى کێشــانی وێنــەی هێڵکاریە کە پێی 
دەوترێــت »هایپــەر ریاڵیــزم«، دەڵێت: هونەر کــە جگە لەوەی 
حەزێکە هیچی دیکەی پێنەبەخشــیوم، لــە گەرمیان هونەر نەبوە 

بە پیشە.
محەمەد ســابیر، وتی: من لە بەڕێوبەرایەتــی کارەبا فەرمانبەرم، 
هونەرمەندانی دیکەش بەهەمان شــێوەن، لەبەر ئەوەی هونەرەکە 

کەس ناژێنێت لێرە.
لە بەرامبەردا خانمانی شــێوەکار جیاوازتــر دەڕواننە کارەکانیان، 
هەروەک گوڵاڵە حەمید، سەرۆکی گروپی کیژانی شێوەکاری کفری، 
دەڵێت: خاوەنی چەندین کارو چالاکین لەسەرئاستی کوردستان و 
عێراق، سودی مادی زۆر باش وەرده گرن لەفرۆشتنی تابلۆکانیان.
»بەرهەمی باش بینەری باشــی هەیە«، ئەمە قســەی سەربەست 
ئەحمــەد، یاریدەدەری بەڕێوبەری گشــتی رۆشــنبیری و هونه رى 

گه رمیانه .
ئــەو دەشــڵێت: دەبێــت هونەرمەند خۆی بســه لمێنیت بۆ ئه وه ى 
کارەکەی بکاتە پیشــە، بەڵام لەگەڵ ئەوەشــدا ئێمە پێویســتمان 
بەوەیە لە پەرلەمانەوە رێکخستنەوەیەک بۆ کاری هونەری بکرێت، 
تەنانــەت فەرمانبەرانــی وەزارەتــی رۆشــنبیری و هونەری گرفتی 

کەمی موچەیان هەیە.

یەکێــک لــە کێشــەکانی بــەردەم بــواری هونــەری لــە گەرمیان 
دەبەســترێتەوە بــە نەبونی دەســەڵات لای بەرپرســانی هونەر لە 

گەرمیان.
ئاکــۆ یوســف، وتــی: زۆر گرنگــە دەســەڵات دابەشــبکرێت و 

شۆڕبکرێتەوە بۆ بەڕێوبەرایەتیەکان.
ئاماژەی بەوەشــکرد، رەنگــە ئەوەندەی بەڕێوبــەرەکان ئاگەداری 
بارودۆخــی ناوچەکانــی خۆیانن، وەزیــر و وەزارەتــەکان روئیای 

رۆشنیان نه بێت.

دەڵێــت:  كفریــش  هونەرەجوانەکانــى  پەیمانــگای  بەڕێوبــەری 
»دەســەڵاتەکانم هێندە کەمە ناتوانم نوسراوێک بەبێ گەڕانەوە بۆ 
بەڕێوبەرایەتی گشتیمان لە هەولێر، ئاڕاستەی رۆشنبیری گەرمیان 
بکــەم، بــۆ چالاکیــەک دەبێت مــن نوســراوبکەم و دوایش ئەگەر 

رەزامەندی بدەن دەڵێن خەرجەکەی ناکەین«. 
داود محەمــەد، دەشــڵێت: هەربۆیــە مــن دەســەڵاتی هێنانــی 
مامۆستایەکی وانەبێژم نیە، ئەمەش وایکردوە بەشی موزیک بگاتە 

ئاستێک مامۆستاکانی بێئومێد ببن و داوای داخستنی بکەن.

١١. مەرکەزیی بون لە دەسەڵات و کاریگەریەکانی. مەرکەزیی بون لە دەسەڵات و کاریگەریەکانی

٣٣. »کایەی هونەر نە پلانی بۆ دانراوە نەژێرخانێکی . »کایەی هونەر نە پلانی بۆ دانراوە نەژێرخانێکی ٢٢. كۆژان و كێشه ى هونەرمه ندان لە گەرمیان. كۆژان و كێشه ى هونەرمه ندان لە گەرمیان
هەیە«هەیە«

 »هونەر جگە لەوەی حەزێکە هیچی دیکەی پێنەبەخشیوم، 
لە گەرمیان هونەر نەبوە بە پیشە«

ئەگەرچــی بەڕێوبەرایەتی گشــتى رۆشــنبیری و هونه رى گەرمیان 
وەک نوێنــەری هونەرمەندانــە، هونەرمەنــدان دەڵێن »کەســانی 
ئیداری بەڕێوەی دەبەن و نەبوەتە پاڵپشتی ئێمە، چونکە ئەوانەی 
لەوێــن لە ئێمــە تێناگــەن«، بەڕێوبەری رۆشــنبیریش هۆکارەکە 
دەبەســتێتەوە بەکۆنــەوە و دەڵێت: »ئەو کاتــەی کە دامەزراندن 

کراوە لەسەر بنەمای پسپۆڕیی نەبوە«.
محەمەد ســابیر، شــانۆكار، رایوایــە ئاســتی بەڕێوبەرایەتیەکەی 
گەرمیان لاوازە و دەشــڵێت: »بەڕێوبەرایەتیەکی گەورە کارمەندی 
کارگێری و ئایتی و باخەوانى هەیە، کە باســی دەق و شــانۆ بکە 

وادەزانن گوێز دەژمێریت«.
»لەنــاو رۆشــبیری گەرمیــان کەســێک نەبێت لە موزیــک بزانێت 
چاوەڕێی چی لێدەکرێت!؟«. موزیکژه ن: بابان ئیبراهیم، وادەڵێت.
لە بەرێوبەرایەتی رۆشــنبیری گەرمیان ١٣٥ کارمەندی هه میشه یی 
و ٨ کارمەندی گرێبەســت هەیە، لەو ژمارەیە )٤٠( هونەرمەند و 

)١٠٣( کارمەندی ئیدارین.
ئاکۆ یوسف، لە پشکی یەکگرتوی ئیسلامی لە پۆستی بەڕێوبەری 
رۆشــبیری و هونەری گەرمیان لە )٢٠١٥/٥/٢١( دەستبەکاربوە، 
لەبــارەی ئەم گرفتەوە دەڵێت: هەمو بەڕێوبەرایەتیەک پێویســتی 
بە کەســی ئیداری هەیە، بەڵام ئێمە بەشی زۆری کارمەندەکانمان 

کارگێڕیــن ئەوانەی هونەرمەندن بە پەنجەی دەســت دەژمێردرێن، 
بــەڵام ئەمــە نەبوەتە هۆی ئەوەی ئیشــەکانمان پەکــی بکەوێت، 
هەندێک جاریش خاڵی بەهێزبوە بۆمان، چونکە ناچاربوین پەیوەندی 

دروستبکەین لەگەڵ هونەرمەندانی دەره وەی بەڕێوبەرایەتی.
بەشە هونه رییه كان لە بەڕێوبەرایەتی گشتى رۆشنبیری و هونەرى 

گه رمیان، بریتین له : )شانۆ، سینەما و شێوەکاری(.
لەبــەر ئــەوەی بە پێی رێنماییەکان دەبێت بەرپرســی بەشــەکان 
هونەرمەنــدی ئەو بوارە بن، به ڕێوبه رایه تى گشــتى رۆشــنبیری و 
هونه رى گەرمیان بێبەش بوە لە چەندین بەشــی گرنگی هونەری، 
هەر ئەمەش وایکردوە چەندین لایەنی هونەری لە سنورەکە بگەنە 

قۆناغێکی لاواز، ئه مه ش بە وتەی شارەزایانی بوارەکە.
ئاکۆ یوســف، بەڕێوبەری رۆشبیریش دەڵێت: بۆ چالاکیەکانی ئەو 
بەشانەی کە نیمانە هونەرمەندان لە دەره وەی بەڕێوبەرایەتی بانگ 

دەکەین بۆ ئەوەی سەرپەرشتی کارەکان بکەن.
شــێوەکار، ســەردار حەمید، بۆچونی وایە بەڕێوبەرایەتی گشــتى 
رۆشــنبیری و هونه ریی گەرمیان جێگەی متمانەی هونەرمەندەکان 
نیە، دەشــڵێت: »تائێســتا نەیانتوانیــوە هونەرمەندانی گەرمیان 

کۆبکەنەوە«.

»هونەرمەنــدان نەک یەک دوان یان بەشــێک، بەڵکو هەمو هونەر 
لــە گەرمیــان بە چەپکێکــەوە پشــتگوێخراون، چەندیــن چالاکی 
گــەورە دەبینین نوســراوە بە هاوکاری وەزارەتی رۆشــنبیری یان 
بەڕێوبەرایەتــی رۆشــنبیری، تێناگــەم بۆچــی جیــاوازی دەکرێت 
لــە نێــوان شــوێنەکان ئایا هەمــو وەک یەک یەکســان نین؟ ئەو 
چالاکیانــەی بەڕێوبەرایەتی دەڵیت کردومــە پێیانم وتوە عەیبەیە 
ئەوانــە ناوی چالاکی هونــەری لێبنرێت«. ئەمە قســەی محەمەد 

سابیر، ئەکتەر و دەرهێنەرى شانۆییە.
دەشــڵێت: بەشــێکی پەیوەندی بــە ئەکتەرەکانیشــەوەیە کە خۆ 

رۆشنبیرکردن و پێگەیاندنیان بۆ خودی خۆیان و کارەکانیان نیە.
هونەرمەندان جەختدەکەنەوە کە کۆدەنگیان هەیە و پەیامیان ناردوە 
بۆ وەزارەت و ســاڵی ٢٠١٧ بۆ ٢٠١٩ لە هەمبەر پەراوێزخســتنیان 

گردبونەوەیان ئەنجامداوە.
 شــوان جەلال، دەڵێــت: دوای ناڕەزایەتیــەکان ئەوەبو دیدارێکی 
هونەریــی لە گەرمیان ئەنجامدرا، چونکە لە گەرمیان هونەرمەندی 
زۆر بەتوانامان هەیە، بەڵام پشتگوێخستن وایکردوە هەنگاو نەنێن، 
لەســەر ئاســتی جیهانی خەڵاتمان هەیە، حکومەتــی کوردی زۆر 

هەژارە بەرامبەر هونەر.

هونەرمەنــدان لە بواری )نواندن، موزیک و گۆرانی، شــێوەکاری( 
هــۆڵ و شــوێنی نمایشــەکان و کارکردنیان بە گرفــت دەژمێرن. 
بــەوەی هۆڵەکان بۆکارەکانیان نەگونجاوە لە روی کوالێتی دەنگ، 
روناکی، شــوێنی بینەر، ســتەیج، تەنانەت روبەر بۆ نمایشی تابلۆ 

پەیکەرو سیرامیکیش نیە لە هۆڵەکان. 
لە بەرامبەردا سەربەســت ئەحمەد، یاریدەدەری بەڕێوبەری گشتی 
رۆشــنبیری و هونــەری گەرمیــان دەڵێت: تەنها هۆڵــی هونەر لە 
کــەلار بــە کوالیتیەکی بــاش دەتوانرێــت کارە هونەریەکانی تێدا 
ئەنجــام بدرێت، ســەرجەم هۆڵەکانی دیکە تایبەتمەندیان بۆ کارە 
هونەریــەکان تێدا نیــە، چونکە هۆڵەکان فلاتــن، گرفتی ئینارەو 

دەنگیان هەیە.
لــە بارەی هەوڵەکانیشــیان بۆ چارەســەرکردنی گرفتــی هۆڵ بۆ 
نمایشــە هونەریــەکان وتی: پێشــنیارم کرد هــاوکاری بکرێین بۆ 

ئەوەی هۆڵی بۆنەکان لە کەلار دیزاینەکەی بگۆڕێین تایبەتمەندی 
هۆڵی نمایشی هونەری بۆ زیاد بکەین بەڵام بە هۆی خەرجنەکردنی 

پارەوە نەکرا.
بەڕێوبەری گشتی رۆشنبیری وهونەری گەرمیان دەڵێت: بەفەرمی 
ئێمــە خاوەنــی ٣ هۆڵیــن کــە دوانیان لــە کــەلارن و یەکیان لە 
قــەزای کفریــە، بەڵام لە نــاو بینــای بەڕێوبەرایەتی و ســەنتەرو 

فەرمانگەکانمان هۆڵ هەیە بۆ نمایشکردن.
ئاکۆ یوســف، وتیشــی: »وەکو بەڕێوبەرایەتی رۆشنبیری و وەک 
هونەرمەندانیــش زۆر لەوە بەهێزتربوین کوالێتی هۆڵ کاریگەریمان 
لەســەر دروســت بکات، هۆڵ چۆن بوە شــانۆمان نمایشــکردوە، 
پێشــەنگامان کردوەتــەوە، لە ئێستاشــدا گرفتــی هۆڵمان نەماوە 

هۆڵی هونەر بەردەستە.

٥٥. هونەرمەندانی گەرمیان پەراوێزخراون. هونەرمەندانی گەرمیان پەراوێزخراون

٤٤. کارمەندی ئیداری بەڕێوەبه رایه تى هونه ر به ڕێوه ده به ن. کارمەندی ئیداری بەڕێوەبه رایه تى هونه ر به ڕێوه ده به ن

٦٦. هۆڵە هونەریەکانی گەرمیان بۆ کاری هونەری نەگونجاون. هۆڵە هونەریەکانی گەرمیان بۆ کاری هونەری نەگونجاون

حه وته م: خوێندنەوەیەک بۆ چالاکیەکانی بەڕێوبەرایەتی رۆشنبیری و هونەری گەرمیان

تێبینی:تێبینی:
چالاکــی هونەری و رۆشــنبیری پێکهاتوە لــە: )دیداری هونەری، 
ڤیســتیڤاڵ، دیواربەندی هونەری، پانێڵ، شــیعر، خول، میوزیک، 
فۆتۆگرافی، شــێوەکاری، نمایشــکردنی ســینەما، گۆرانی، شانۆ، 

ناساندنی کتێب و دابەشکردنی، سیمینار(.

چالاکی دیکە پێکهاتوە لە: )ســەردان، پرســە، دابینکردنی هۆڵ، 
بەســەرکردنەوە، بەخشــینی مۆڵەت بە گروپ، بەشــداری چالاکی 
دەزگاکانی دیکە، رێزلێنان، وتار، پێشوازی، لێدوان و چاوپێکەوتن، 

پیرۆزبای و سەردان...هیتر(.

چالاكى دیكه  چالاكى هونه رى و رۆشنبیرى ژماره ى جۆرى چالاكى

439 97 536

١. ئامارى چالاكیه كانى هونه رى و رۆشنبیرى بۆ ساڵى ئامارى چالاكیه كانى هونه رى و رۆشنبیرى بۆ ساڵى ٢٠١٩٢٠١٩

شــوان جەلال، شــانۆكار، باس له وه ده كات گروپه  شــانۆییه كه یان 
لــە چەند ســاڵێکی کەمدا دە بەرهەمی شــانۆییان هەبوە، كه چى 

حکومەت ناتوانێت ئەو كارە بکات.

ده ڵێــت: ئێمە لە ئاســتی تاکەکەســی کاردەکەیــن، چەند بەهێز 
بیــن ئەگــەر حکومەت پلانێکــی تۆکمە بۆ ئەمــە دانەڕێژێت ئەوە 

کاریگەری ئەوتۆی نابێت.

٧٧. هونەرمەندان: پێویستمان بە پلانی بەهێزی حکومەت دەبێت. هونەرمەندان: پێویستمان بە پلانی بەهێزی حکومەت دەبێت

نمایشكرنى فیلمى سینمایی له  چایخانه ى میلله ت له  كه لار

هه شته م: كێشه ى په یمانگای هونه ره جوانه كان

پەیمانگای هونەرەجوانەکانی کفری له  ســاڵی )٢٠٠١( كراوه ته وه ، 
تاكــه  ناوه نــدی فه رمیــی ئه كادیمــی پێگه یاندنــى هونه رییــه  له  
گه رمیان. په یمانگاكه  له  ســێ به شى: شێوەکاری )نیگارکێشان و 

پەیکەرسازی(، شانۆ )نواندن( و موزیک پێكدێت.
ئــه م په یمانگایــه  هه ڵگــرى زۆر كێشــه  و كه موكورتیــه . بیناكه ى 
کوالێتی تایبەتی بە هونەرەکانی موزیک و شــانۆ بەشەکانی دیکە 
نیە، چونکە لە بنەڕەتدا دو بینای باخچەی ساوایان و پیشەسازی 

بوە و کراوەتە پەیمانگا.
داود محه مــه د، بەڕێوبــەری پەیمانــگای هونەرەجوانەکانی کفری، 

ده ڵێــت: ســاڵانی رابــردو وەک »پینەکــردن« چەنــد هۆڵێکــی 
تێــدا دروســتکراوە، ئەمەش کاریگــەری کردوەتە ســەر خوێندنە 
کردارییەکان )عملی(، بەڵام تاڕادەیەک کەشــێکی هونەریمان تێدا 

رەخساندوە.
وتیشی: بەشی شانۆ تەنها نواندنی تێدا دەخوێندرێت بەهۆی نەبونی 
پســپۆڕی نەتوانراوە ماوەی بیســت ساڵە بەشــی دەرهێنانی تێدا 
بکرێتــەوە، ئەگەر ئەو پێداویســتیانەی کە دەمانەوێت دابینبکرێت 
پێموایە گرنگ نیە بەشــی دیکەی تێدا بكرێته وه ، به ڵكو بۆ ئێستا 

ئەوەی گرنگە ئه وه یه  کەموکورتیەکان چارەسەر بکەین.

١١. »بیناكه ى کوالێتی تایبەتی بە هونەرەکانی موزیک و شانۆ بەشەکانی دیکە نیه«. »بیناكه ى کوالێتی تایبەتی بە هونەرەکانی موزیک و شانۆ بەشەکانی دیکە نیه«

مامۆســتایەکی پەیمانــگای هونەرە جوانەکان ئامــاژە بەوەدەکات 
بەهۆی ئەوەی بەشێكی خوێندکارانی ئەو پەیمانگایە بە تەكلیف و 
واستە وەردەگیرێن، بۆیە نەبونەتە هۆی پێشكه وتنى كه رتى هونەر 
لە ســنورەکە. بەڕێوبــەری پەیمانگاکەش به پێچه وانــه وه  پێیوایە 
رۆڵی باشــیان گێڕاوە، بەڵام بەهــۆی گرفتەکانیان نەیانتوانیوە لە 

جێگەی چاوەڕانی دا بن.
سەردار حەمید، شێوەکار و مامۆستای پەیمانگای هونەرەجوانەکانی 
کفری، باســی لەوەکرد: »هەندێک خوێندکار ســاڵانە بە تەکلیف 
وەردەگیرێــن دواتریــش هــەر بەوشــێوەیە تەواوی دەکــەن، خۆم 
شــاهیدی ئەوەم لە هەڵســەنگاندنی ســاڵانە چەندین کەس هەبوە 
ئاستی زۆر باشتر بوە لە یەکێکی دیکە، کەچی وەرنەگیراوە، یان 
خوێندکار وەک بەشێکی ئاسان هەڵی دەبژێرێت، ساڵانە ژمارەیەک 

فێرخــواز بڕوانامە وەردەگرن، دەپرســم کوا بۆچــی نایان بینین؟ 
ئەمــە دەرخەری ئەوەیە لــەو ژمارەیە رەنگە ٣ بۆ ٤ خوێندکاریان 
بەهرەمەندبــن و پەرە بەکارەکەیان دەدەن، بەڵام ســەیری ئەوانی 
دیکە دەکەن ژیانیان لەمان باشــترە کــە کارەکە ناکەن ئەمانیش 

وازدەهێنن«.
هاوکات شانۆكار: شوان جەلال، دەپرسێت: کوا بەشە سینەماییەکان؟ 
کوا پســپۆڕییە هونەریەکان؟ پەیمانگای هونەرەجوانەکان تائێستا 

بەشی زۆری مامۆستاکانی توانای وانەوتنەوەیان نیە.
به پێچه وانه وه ، بەڕێوبەری پەیمانگاکە دەڵێت: بەشــێکی گەورەی 
ســەروەری هونــەر لەگەرمیــان دەگەڕێتەوە بۆ ئــەم پەیمانگایە و 
٨٠٪ى هونەرمەندانــی گەرمیــان لێــرە خوێندویانە، بەڵام ئەمە لە 

جێگەی چاوەڕوانی خەڵکی گەرمیان نەبوە.

٢٢. بۆچی پەیمانگای هونەرەجوانەکان رەنگدانەوەی لە گەرمیان نیە؟. بۆچی پەیمانگای هونەرەجوانەکان رەنگدانەوەی لە گەرمیان نیە؟



١. به گشــتى كایــه ى هونه ر لــه  گه رمیان چالاكه ، بــه ڵام كوالێتى 
كاره  هونه رییــه كان به  وته ى خودى هونه رمه ندان، نه گه یشــتوه ته  
ئاســتێكى باڵا، ئه مه ش به هۆكارى چه ندین فاكته ر، له نێویشــیاندا 
لاوازیــی پشــتگیریی حكومه ت به تایبه تى لــه  روى نه بونى روئیا و 

ستراتیژێكى رون و ئامانجدار بۆ ئه م بواره .

٢. ژێرخانــى هونه ریــی گه رمیان، كه موكورتیــی زۆره ، به تایبه تى 
لــه  روى بینا و هۆڵــه وه ، بۆنمونه  هۆڵه كانى شــانۆ جگه  له  یه ك 
دانه یــان، ئه وانى دیكه  تایبه تمه ندیی هۆڵــی هونه رییان تێدا نیه . 
هه رچی هۆڵی نمایشــی شێوه كاریشــه  به هه مانشێوه  هیچ هۆڵێكى 
گونجــاوى نیــه ، میوزیكیــش به هه مانشــێوه ، به تایبه تیــش هیــچ 
ستۆدیۆیه ك كه  ئه گه ر كوالێتیه كه یشی به رز نه بێت، له  سنوره كه دا 
بونى نیه . ئه مه ش ده گه ڕێته وه  بۆ نه بونى هیچ ستراتیژ و پلانێكى 
دورمه وداى هونه ریی له لایــه ن حكومه ته وه ، كه به بێ هه ژماركردن، 
بودجه ى به  هۆڵ و بابه تى ناپێویســت و ناپرۆفیشــناڵه وه  خه رج 

كردوه .

٣. زیاتر له  هونه ره كانى تر، هونه ری میوزیك له گه رمیان په ڕاگه نده  
و ناڕێكخــراوه ، چونكه  له  روى شــانۆوه  ده ستپێشــخه ریی جیاواز 
و تاڕاده یه ك به رفراوان بونى هه یه ، به نیســبه ت شێوه كارییشــه وه  
به هه مانشــێوه ، به ڵام له  روی مۆزیكه وه ، ژماره ى تیپ و هه روه ها 
ئاســت و پرۆفیشناڵێتى، سنوردار و لاوازه . له م روه شه وه  هه ست 
به وه ناكرێــت حكومــه ت هه نــگاوى پێویســتی نابێــت و هه وڵــی 

بره وپێدانى به م بواره ى دابێت.

٤. یه كێك له و بوارانه ى كه  قه یرانى دارایی هه رێم گوزی به رخستوه ، 
هونه ره ، ئه مه ش وایكردوه  كه  ئه و پاڵپشــتیه ى حكومه ت پێشــتر 
بۆ ئه م كه رته  ده یكرد نه مێنێت، به تایبه تى له  قۆناغی به ڕێوبه رى 
ئێســتاى به ڕێوبه رایه تى گشتى رۆشنبیری و هونه ری گه رمیان، له  
ده مێك دا ده ستبه كار بوه  كه  قه یرانى دارایی هه بوه . به كاریگه ریی 
ئه م قه یرانه ش، بودجه  و نه ســریه ى مانگانــه ى به ڕێوبه رایه تیه كه  
به ڕاده یــه ك كه مه  كه  ته نها ده توانێت پێداویســتیه  كارگێڕیه كانى 

به ڕێوبه رایه تیه كه  پڕ بكاته وه .

٥. پێكهاته ى به ڕێوبه رایه تى گشتى رۆشنبیری و هونه رى گه رمیان، 
به زۆری له  فه رمانبه رى نا پســپۆڕ و ناشاره زا له  هونه ر پێكهاتوه ، 
به ڵكــو زۆرینــه ى ره هایان كه ســانى هونه ریی نیــن و فه رمانبه رى 
ئیدارین و هیچ پێشــینیه یه كى كارى هونه رییان نیه ، له نێویشــیان 

دا به ڕێوبه رى گشتى.

٦. ئــه م كه رتــه ش وه كــو هه مــو كه رته كانــى تر، ده ســتى حزب 
تیایــدا بــڵاوه ، چ لــه  روی فه رمیه وه  كه  فه رمانگــه ى په یوه ندیدار 
له نێــوان حزبــه كان وه ك به ركه وتــه  دابه ش ده كرێــت، چ له  روى 
رۆڵگێــڕان تیایــدا، به تایبه تى به هۆی ئه و بۆشــاییه ى كه  قه یرانى 
دارایی و كه مبونه وه ى پاڵپشتی حكومی دروستیكردوه ، حزب ئه مه  

ده قۆزێته وه  و ده ستوه رده دات.

٧. وه ك زۆرینه ى بواره كانى تر، له  بواره  فه رمیه كه دا مه ركه زیه تێك 
هه یه  له  بڕیاردان له  بوارى هونه ریشدا، به وپێیه ى هه مو ده سه ڵاتێك 
له لای به ڕێوبه رایه تى گه رمیان بونى نیه  و ده سه ڵاتیان سنورداره . 
هه رچی وه زاره تى رۆشنبیرییشه ، هه ست به وه ناكرێت هیچ پلانێكى 

نزیك و دورى هه بێت بۆ كه رتى هونه ر له  گه رمیان.

٨. له كاتێكــدا په یمانگاى هونه ره جوانه كانــى كفری تاكه  ناوه ندی 
ئه كادیمیی فه رمییه  له  ســنوره كه ، به ڵام به شى پێویست نه  رۆڵی 
هه یــه ، نه  گرنگیشــی پێده درێــت، ئه مه ش واده كات له  پرۆســه ى 
دروســتكردنى كادیــری پرۆفیشــناڵ دا له چاو ئــه و چاوه ڕوانیه دا 

نه بێت كه  لێی ده كرێت.

٩. ئــه و هاوكارییــه ى بۆ هونه رمه ندان و گــروپ و كارى هونه ریی 
هه یه  لــه  لایه ن حكومه ته وه ، لاوازه ، به ڕاده یــه ك هونه رمه ندان به  
»سوكایه تى« ناوى ده به ن. هه روه ك كارى هونه رییش وه ك زۆرێك 
لــه  ناوچه كانى تر، له گه رمیانیش نه بوه  به  پیشــه  و ســه رچاوه ى 
بژێویــی، ئه مــه ش واده كات هونه رمه ندان هه مــو ته ركیز و كاریان 

له سه ر هونه ره كه یان نه بێت و بۆ بژێوییان كارى دیكه  بكه ن.

١٠. له  رابردودا حكومه ت له  بری دروســتكردنى ژێرخانى هونه ریی 
كــه  بتوانرێت بۆ داهاتوش ببێت به  بنه مایه كى به هێز بۆ هونه ر له  
ناوچه كــه ، پاره  و بودجه ى له  هه ندێك پرۆژه دا خه رج كردوه ، كه  
هه م بڕی پاره كه  زۆر بوه ، هه م چالاكیه كه ش ئه و سود و لێكه وته  
ئیجابییــه ى نه بــوه  »له نمونــه ى ڤیســتیڤاڵی كه لتوریی گه لان«، 
هه روه ك له كاتێكــدا ناوچه كه  له  روى بونیادی هونه رییه وه  لاواز و 
هه ژاره ، نه ده بو ئه و پاره  زۆرانه  بۆ ئه و پرۆژه  كه م سودانه  خه رج 

بكرانایه .

11

یه كه م: دەرەنجام

به شى دوه م: دەرەنجام و راسپاردەکان

 زیاتر له  هونه ره كانى تر، هونه ری میوزیك 
له گه رمیان په ڕاگه نده  و ناڕێكخراوه

په یمانگاى هونه ره جوانه كانى كفری تاكه  ناوه ندی 
ئه كادیمییە له  سنوره كه ، به ڵام نه  رۆڵی هه یه ، نه  

گرنگیشی پێده درێت

١. به مه به ســتى بره ودان به  كایه ى هونه ر و به رزكردنه وه ى ئاست 
و كوالێتى كارى هونه ریی، ئه نجامدانى كۆنفرانســێك به  گونجاو و 
پێویســت ده زانین، بۆ ئه وه ى له  رێگه یه وه  حكومه ت و سه ندیكا و 
هونه رمه نــدان، پێكــه وه  گفتوگۆ بكه ن له باره ى ئه وه ى چی بكرێت 
بــۆ بوارى هونه ر و چه ند هه نگاوێكى كرداریی بنێن بۆ بره ودان به  

بواره كه .

٢. به مه به ســتى هه ڵســه نگاندنى ژێرخانــى هونه ریــی ناوچه كه  و 
ده رخســتنى كه موكورتیه كان، پێشــنیاز ده كه یــن به ڕێوبه رایه تى 
گشــتى رۆشــنبیری و هونه رى گه رمیان، به  هــاوكاری ده زگاكانى 
دیكه ى حكومه ت و هه روه ها سه ندیكاى هونه رمه ندان و هونه رمه نده  
سه ربه خۆكان، لیژنه یه ك دروست بكات و پێكه وه  راپۆرتێك ئاماده  
بكــه ن، كــه  تیایدا راده  و ئاســتى ئه و ژێرخانــه  بخه مڵێنن و ئه و 
بوارانه ش ده ستنیشــان بكه ن كه  پێویســته  كاریــان تێدا بكرێت، 
بــۆ ئــه وه ى له  داهاتودا و له كاتى نه مانــى قه یرانى دارایی و بونى 
بودجــه ى پێویســت دا، كاریان له ســه ر بكرێت به پێــی گرنگیی و 

پێویستییان.

٣. ئێمــه  پێمانوایه  كارى دروســت ئه وه یه  كه  حكومه ت له  بوارى 
هونــه ردا پاڵپشــت بێــت و هونه رمه ندان خۆیان ســه ربه خۆ بن و 
له  بره ودان به  بواره كه  له پێشــه وه  بــن، به ڵام حكومه ت ده توانێت 
هه ندێــك هه نگاو بنێت بۆ باشــتركردنى بواره كــه ، به تایبه تى له و 
بوارانه ى كه  كه موكورتیه كانى زه ق و دیارن، له  نمونه ى مۆزیك و 
ســینه ما، ئه ویش چ له  رێگه ى كۆمه كى دارایی بۆ سه رپێخســتنى 
تیــپ و ده ســته  هونه رییه كان، چ له  كردنــه وه ى كۆرس و خول و 
ئه نجامدانى سیمینار و كۆڕی تایبه ت بۆ بره ودان پێیان، یاخود به  

فه راهه مكردنى هۆڵ و هه ر هۆكارێكى ترى لۆجستى.

٤. پێویســته  حكومــه ت گرنگیــی زیاتر به  گه رمیان بــدات و له م 
روه وه  وه زاره تى رۆشنبیری بڕی نه سریه ی مانگانه ى به ڕێوبه رایه تى 
گشــتى رۆشــنبیری و هونه ری گه رمیان زیاد بكات، به شــێوه یه ك 
له پاڵ كاروباره  كارگێڕیه كان، به شــى ئه وه ش بكات كه  پاڵپشــتی 

كارى هونه رییش بكات.
له لایه كــى دیكــه وه  پێویســته  حكومــه ت هانى كه رتــى تایبه ت و 
كۆمپانیــا و ســه رمایه داره كان بدات و ئاســانكارییان بۆ بكات، چ 
بــه  ســه رمایه گوزارییكردن و ئه نجامدانى پــرۆژه ى هونه ریی، چ بۆ 

پاڵپشتی كردنى كار و چالاكی هونه ریی.
له لایه كــى دیكه شــه وه  حكومــه ت بــه  دروســتكردنى په یوه نــدی 
له گــه ڵ رێكخــراوه  نێوده وڵه تیــه كان و ئاســانكارییكردن بۆیان و 
دروســتنه كردنى ته گه ره ، ده توانێت به شــدار بێت لــه  بره ودان به  

كه رتى هونه ر له  ناوچه كه .

٥. پێویســته  پێداچونــه وه  بــه  پێكهاته ى به ڕێوبه رایه تى گشــتى 
رۆشــنبیری و هونه ری گه رمیان دا بكرێت، به شێوه یه ك ده زگایه ك 
بێت كه  پێكهاته كه ى به  زۆری كه ســانى هونه ریی بن، به و پێیه ى 
ئــه وان باشــتر گرفته كانــى ئه و بــواره  ده زانن و ده شــتوانن زیاتر 

خزمه تى بكه ن.

٦. پێویســته  ده ســتى حزب لــه م كه رته  به دور بخرێتــه وه ، چ له  
ئاســتى فه رمى و چ له  ئاســتى پیشــه یی. له  ئاســته  فه رمیه كه ى 
دا لــه  بری دابه شــكاریی حزبیی، واباشــه  ئه م پۆســته  بدرێت به  
كه سانى بێلایه ن كه  پسپۆڕی بواره كان و خاوه نى روئیای دروست 

و بونیادنه رانه ن.

٧. پێویســته  حكومه ت ده ســه ڵاتى زیاتر به  به ڕێوبه رایه تى گشتى 
رۆشــنبیری و هونــه رى گه رمیان بدات، ئه ویــش به جێبه جێكردنى 
جۆرێــك لــه  لامه ركه زیــه ت له  بڕیــار و هه روه ها ده رفــه ت دان به  
به ڕێوبه رایه ته كه  به  ئه نجامدانى كار و چالاكى، به  پشت به ستن به  

كۆنفرانس و كۆبونه وه ى فراوان له گه ڵ هونه رمه ندان.

٨. واپێده چێت په یمانگاى هونه ره جوانه كانى كفری، ئه و رۆڵه ى كه  
ده بێت بیگێڕێت، ناتوانێت به رجه سته ى بكات، ئه مه ش به هۆی ئه و 
كێشه  زۆری بونیادى و ئیدارییانه ى كه  هه یه تى، حكومه ت ده بێت 
خه مێــك له م په یمانگایه  بخوات، به تایبه تى كادیری فێركاری باش 

و به  ئه زمونی بۆ بهێنێت و كوالێتى په یمانگاكه  به رز بكاته وه .

٩. پێویســته  حكومــه ت جیاكاریــی نه كات و فه زڵــی ناوچه یه كى 
تــر نه دات به ســه  گه رمیان دا لــه  روى هاوكاریی و ده ســتگرۆیی 
هونه رمه نــدان و كارى هونه رییــه وه ، به ڵكــو به له به رچاوگرتنــى 

پێویستیی ناوچه كه ، هاوكارییه كانى بۆ ئه م بواره  زیاتر بكات. 

١٠. پێشنیاز ده كه ین كه  حكومه ت له كاتى به رده ستبونى بودجه ی 
پێویســت بۆ ئه نجامدانى پرۆژه ، سه ربه خۆیانه  بڕیار له  پرۆژه كان 
نــه دات، به ڵكو بــه  پرس و راوێژ له گه ڵ هونه رمه ندان و كه ســانى 
ئه كادیمــی ئــه و كاره  بــكات، پاره كه ش له  بــری به خه رجدانى له  
چالاكى كه م سود و نمایش ئاسا دا، له و پرۆژانه  خه رج بكرێن كه  

سودى ماوه  درێژیان بۆ كه رتى هونه رى سنوره كه  ده بێت.

دوه م: راسپارده 

حكومه ت به  دروستكردنى په یوه ندی له گه ڵ 
رێكخراوه  نێوده وڵه تیه كان ده توانێت به شدار بێت 

له  بره ودان به  كه رتى هونه ر له  ناوچه كه 

پێویسته  حكومه ت جیاكاریی نه كات و فه زڵی 
ناوچه یه كى تر نه دات به سه  گه رمیان دا له  روى 

هاوكاریی و ده ستگرۆیی هونه رمه ندان

* ستافى یه كه ى چاودێرى حكومه تى خۆجێی گه رمیان:
١. ئه حمه د حه مید وه لی

٢. زریان محه مه د
٣. رێناس ساڵح

 بۆ په یوه ندى
 ٠٧٤٨٠٢٠٧٤٠٠ - ٠٧٧٠٢٣٠٣٦٧٦

 Radiodeng@yahoo.com
 yakaychawderigarmyan@gmail.com

www.radiodang.org

له باره ى )یه كه ى چاودێریی حكومه تى خۆجێی گه رمیان(ـه وه 

یه كه یه كــى رۆژنامه وانى و به دواداچونى تایبه تى رادیۆی ده نگه  به  
 )NED( پاڵپشــتی سندوقی نیشتمانى بۆ دیموكراسی ئه مریكی
ساڵی ٢٠١٧ دامه زراوه ، كارى چاودێرییكردنى حكومه تى خۆجێیی 
گه رمیــان ئه نجــام ده دات به مه به ســتى پــه ره دان به كاره كانیان و 
هه روه هــا بــره ودان به  پرۆســه ى چاودێرییكردن و شــه فافیه ت و 
پته وكردنى په یوه ندیی نێوان هاوڵاتى و ده ســه ڵات و دروستكردنى 
لێكتێگه یشتنێكى باشتر بۆ په ره دانى زیاتر به  خزمه تگوزاریه كان.

* ئامانجى یه كه 
١. بره ودان به  پرۆسه ى چاودێرییكردن وه كو بنه مایه كى گرنگ له  

پیاده كردنى حكومه تی پێشكه وتو و دیموكراسی.
٢. دروســتكردنى كۆده نگى له گه ڵ ده زگا حكومیه كان به مه به ستى 
دروســتكردنى فشــار بــۆ ئه نجامدانى پــرۆژه ى خزمه تگوزاریی بۆ 

ده ڤه ره كه .
٣. به دواداچونكردن بۆ كێشــه و گرفته كان و ده ستنیشانكردنیان و 
ئاراسته كردنى بۆ لایه نه  فه رمیه كان، به مه به ستى چاره سه ركردنیان.
٤. دروستكردنى رایه ڵه و پته وكردنى له نێوان هاوڵاتیان و حكومه ت 
دا، هه روه ها هێنانه  ئاراى لێكتێگه یشتنێكى باشتر له نێوان هه ردولا 

له روى دابینكردنى خزمه تگوزاریه كانه وه .


